
 2010 жылғы «___» мамырдағы 

№_____ қаулысына қосымша

«Шиелі аудандық білім бөлімі»

мемлекеттік мекемесінің
ЕРЕЖЕСІ
1. Жалпы ережелер.
1. Шиелі аудандық білім бөлімі (бұдан әрі – Бөлім) Шиелі ауданы әкімі мен Қызылорда  облыстық  білім басқармасымен бірлесіп білім саласындағы басшылықты, арнайы атқарушылық қызметтерді және бөлімге қарасты атқарушы ұйымдардың қызметін үйлестіруді қамтамасыз ететін, осы бағыттағы аймақтық саясатты жүзеге асыратын атқарушы орган болып табылады.

      
2. Бөлім өзінің қызметін Қазақстан Республикасының Конституциясына, Заңдарына, Қазақстан Республикасы Президентінің және Үкіметінің, аудан әкімінің, әкімдігінің актілеріне, басқа да нормативтік-құқықтық актілерге, сондай-ақ осы Ережеге сәйкес атқарады.

      
3. Бөлім заңнамада белгіленген тәртіппен құрылған ұйымдастыру-құқықтық нысанындағы мемлекеттік мекеме болып табылатын заңды тұлға. Бөлім заңнамаға сәйкес Қазақстан Республикасының елтаңбасы бейнеленген мөріне, мемлекеттік және орыс тілдеріндегі өзінің атауы жазылған мөртаңбаға, белгіленген түрде бланкілерге және Қазақстан  Республикасының Қаржы Министрлігінің Қазынашылық органдарында есеп шоттарға иеленеді. 

4. Бөлім азаматтық-құқықтық қатынастарға өз атынан түседі. Қазақстан Республикасының заңнамасына сәйкес уәкілеттік берілген жағдайда мемлекет атынан азаматтық-құқықтық қатынастарда тарап ретінде қатысуға құқылы.

5. Бөлім заңнамада белгіленген тәртіп бойынша өз құзіреті шегінде бұйрық түрінде актілер қабылдайды.


6. Бөлімнің Ережесін, құрылымын және штаттық санының шегін аудан әкімдігі бекітеді.

7. Бөлімнің заңды мекен-жайы: индексі 120700, Қазақстан Республикасы, Қызылорда облысы, Шиелі ауданы, Шиелі кенті, Т.Рысқұлов көшесі, №19.

8.  Бөлімнің толық атауы:

мемлекеттік тілде: «Шиелі аудандық білім бөлімі»  мемлекеттік мекемесі.
Орыс тілінде: государственное учреждение «Шиелийский районный отдел образования»
9. Бөлімнің құрылтайшысы Шиелі ауданының әкімдігі болып табылады және осы Ережеге өзгерістер мен толықтыруларды енгізу құрылтайшымен жүргізіледі.

10. Бөлім қызметін қаржыландыру тек аудандық бюджет қаражатының есебінен жүзеге асырылады.

2. Бөлімнің функциясы, негізгі міндеттері мен құқықтары.
11. Бөлім өзіне жүктелген міндеттерге сәйкес Қазақстан Республикасының заңдарында белгіленген тәртіппен мынадай функцияларды жүзеге асырады:
1) білім саласындағы мемлекеттік саясатты іске асыру;
2) өз өкілеттілігі шегінде ауданда мектепке дейінгі, мектепалды, орта мектептен тыс қосымша білім беруде, Қазақстан Республикасының  заңдарына, білім берудің жалпыға міндетті стандарттарының, оларға берілген лицензияларға сәйкес болуын қадағалау;
3) ауданда білім беру ұйымдарының даму бағдарламасын дайындау және білім беруді одан әрі дамытуға сәйкестелген семинарлар және басқа да шаралар өткізу;
4) жергілікті басқару ұйымдарымен бірлесіп аудан әкімдігінің білім беру саласын дамытуға арналған бағдарламаларын жүзеге асыру шаралар қабылдау;
5) облыстық білім басқармасына және аудан әкімдігіне білім саласының үздік қызметкерлеріне құрметті атақтар беру, Қазақстан Республикасының ордендері, медальдары және басқа марапаттармен марапаттау туралы ұсыныс еңгізу;
6) өз құзыреті шегінде меншік нысанына және ведомстволық бағынысына қарамастан ауданның білім беру ұйымдарында оқу-тәрбиелік процестердің білім берудің жалпыға бірдей міндетті стандарттарының  талаптарына сәйкестендірілуіне мерзімді бақылау жасауды ұйымдастыру және жүргізу;
7) білім берудің мемлекеттік басқару жүйесін дамытады және жетілдіреді. Диагностика, талдау және алдын ала болжау негізіне сүйене отырып, құрылымды реттеу жөнінде ұсыныс жасайды. Басқару жүйесінің жағдайы мен лауазымды қызметкерлердің жұмысын зерттейді. Ауданның білім қызметкерлері мен ведомстволық  ұйымдар басшыларының ендірген жаңалықтарын, шығармашылық ізденістерін қолдап отырады. Аудандағы білім мекемелері қызметкерлерінің біліктілігін көтеру мәселелерімен айналысады;
8) ауданда білім беру саласының даму жағдайына, сондай-ақ білім беру ұйымдарының материалдық-техникалық базасының жағдайына талдау жасайды;
9) Қазақстан Республикасының "Білім туралы" Заң талаптарының сақталуын бақылайды;
10) педагогикалық қызметкерлерді аттестациядан  өткізеді және оларға өз құзыреті шегінде  біліктілік разрядтар береді;
11) Қазақстан Республикасының заңдарында белгіленген тәртіпке сәйкес білім берудің ведомстволық ұйымдардың қызметін қаржыландыруды іске асырады;
12) білім мекемелерінің оқулықтармен оқу-әдістемелік құралдармен қамтамасыз етілуін жүзеге асырады, бағдарламалық-әдістемелік жағының орындалуын бақылайды;
13) білім беру нысандарының құрылысын жобалауға және салуға ұсыныс енгізеді;
14) ауданның білім беру ұйымдарында Қазақстан Республикасының Заңдарының және құқықтық  актілерінің сақталуына қатаң бақылау жасайды, қарамағындағы мекемелер мен ұйымдарда құқықтық  жұмыстарды жетілдіру жөнінде шаралар қабылдайды;
12. Бөлімнің негізгі міндеттері ретінде мыналар саналады:
1) ұлттық және жалпы адамзаттық құндылықтар, ғылым мен тәжірибе жетістіктері негізінде жеке тұлғаның кәсіптік қалыптасуы мен дамуына бағытталған білім алуына, қажетті жағдайлар туғызу;
2) білім беру ұйымдарының автономдығын, дербестігін кеңейту, демократияландыру және білімді басқаруды орталықтандыру;
3) оқытудың жаңа технологияларын енгізу, білім беруді ақпараттандыру, халықаралық жаһандық коммуникациялық жүйелерге шығу;
4) мектеп жасына дейінгі және мектеп жасындағы балаларды есепке алуды жүргізу және олардың орта білім алғанға дейінгі оқуын ұйымдастыру;

5) ата-анасыз қалған жасөспірімдерге қамқорлық жасау және қамқорлыққа  алуды ұйымдастыру, оларды балалар үйлері  мен интернат ұйымдарына  орналастыру;
6) аудан мектептерінде жергілікті атқарушы органдармен бірлесіп оқушылар үшін ыстық және қоғамдық тамақтандыруды қамтамасыз етуді ұйымдастыру;
7) оқушылармен тәрбиеленушілер денсаулығын қорғау үшін медициналық  мекемелердің қызметін ұйымдастыруға жағдай жасау;
8) аудан көлемінде әдістемелік кабинет арқылы педагог мамандарды қайта даярлауды, олардың біліктіліктерін көтеруді және әдістемелік қамтамасыз етуді жоспарлау және ұйымдастыру;
9) аудандық білім ұйымдарының жұмысына тікелей басшылық жасауды жүзеге асыру;
13. Негізгі міндеттерді іске асыру және өз функцияларын жүзеге асыру үшін Бөлім заңнамада белгіленген тәртіппен құқылы:
1) бөлім құзыретіне жататын мәселелер бойынша мемлекеттік ұйымдардан, өзге де ұйымдар мен азаматтардан ақпарат сұрауға; 
2) нормативтік құқықтық актілер жобаларын әзірлеуге қатысуға, сондай-ақ  өз құзыреті шегіндегі мәселелер бойынша өз құзыретіне қатысты нормативтік құқықтық актілер әзірлеуге және бекітуге;
3) ұйымдар құру, қайта ұйымдастыру, тарату жөніндегі ұсыныстар енгізуге;
4) жергілікті бюджеттен қаржыландырылатын білім ұйымдарының мемлекеттік басқару ұйымы болуға;
5) басқа мемлекеттік ұйымдармен, бұқаралық ақпарат құралдарымен бірлесіп жұмыс атқаруға;
6) белгіленген тәртіп бойынша әкімшіліктердің, азаматтардың хаттарын, өкініштерін, арыздарын қарауға. Азаматтардың жеке өкініштері бойынша қабылдау жүргізуге, олардың заңды талаптарын орындауға;

7) Қазақстан Республикасының заңдарында белгіленген өзге де құқықтарды жүзеге асыруға құқығы бар.

3. Бөлімінің мүлкі.
14. Бөлім оперативті басқару құқығындағы оқшауланған мүлікке ие. Бөлім мүлкі мемлекет есебінен құралады және негізгі қорлар мен айналым қаражаттарынан, сондай-ақ құны бөлім теңгерімінде көрсетілген басқа да мүліктен тұрады.

15. Бөлімге бекітілген мүлік коммуналдық меншікке жатады.

16. Бөлім өзіне бекітілген мүлікті өзінше таратуға немесе басқа да тәсілмен иеленуге құқығы жоқ.

                                       4.Бөлімнің қызметін ұйымдастыру.
      
17. Бөлімді заңнамада белгіленген тәртіппен аудан әкімі тағайындайтын және қызметінен босататын бөлім бастығы басқарады.

18. Бөлім бастығы бөлімнің жұмысын ұйымдастырады, басшылықты жүзеге асырады және Бөлімге жүктелген міндеттерді орындауға және оның функцияларын жүзеге асыруға дербес жауапты болады.

            19. Бөлім бастығы қолданыстағы заңдылықтарға сәйкес:


1) бөлімнің жұмысын ұйымдастырады және басшылық жасайды, бөлімге жүктелген міндеттердің орындалуына жеке жауапкершілікте болады;


2) өзінің қызметкерлерінің міндеттері мен өкілеттіктерін айқындайды;

3) барлық ұйымдар мен мекемелерге сенім-хатсыз бөлім атынан шығады;


4) бөлім қызметкерлерін лауазымға тағайындайды және босатады;


5) бөлім қызметкерлерінің сыбайлас жемқорлық сипатындағы құқық бұзушылық жасаған әрбір фактісі бойынша дербес жауаптылықта болады.


6) өз құзіреті шегінде гендерлік теңдік стратегиясын және басқа да өкілеттіктерді жүзеге асырады.


            5. Бөлімді қайта құру және тарату.

1. Бөлімді қайта құру Қазақстан Республикасының қолданыстағы заңнамасына сәйкес жүргізіледі.

2. Таратылған бөлімнің мүлкі заңнамада белгіленген тәртіп бойынша аудан әкімдігімен қайта бөлінеді.
